
GOUVÈNÈ CUOMO ANONSE CHWA JOU NOUVO AMERIKEN YO NAN GWO FWA 

ETA NEW YORK 2015  
 

Pou premye fwa depi toutan, yon seremoni natiralizasyon spesyal ap selebre 100 
nouvo Nouyòkè yo nan fwa  

 
Gouvènè Andrew M. Cuomo jodia te anonse chwa Jou Nouvo Ameriken yo nan Gwo 
Fwa 2015 Eta New York nan vandredi 28 out. Yo pral make jou a avèk yon seremoni 
natiralizasyon spesyal, kiltirèl ak pèfòmans selebre divèsite rich Eta New York, ak 
spesyalite kilinè ki soti toupatou nan mond lan. 
 
Jou Nouvo Ameriken yo nan Fwa a pral demare nan 11 a.m. avèk yon seremoni 
natiralizasyon kap fèt pa Biwo Sèvis Imigrasyon ak Sitwayen Etazini. Plis pase 100 
Nouyòkè ki soti nan 40 peyi diferan pral prete sèman kòm sitwayen Etazini pandan yon 
komemorasyon nan Sal Empire a. Sa a se premye seremoni sitwayennte ki te janm fèt 
nan Fwa Eta New York.  
 
“Divèsite New York se fòs li e eta sa pandan lontan te yon flanbo pou moun ki soti 
toupatou nan mond lan kap chèche yon lavi miyò pou tèt yo ansanm avèk fanmi yo,” 
Gouvènè Cuomo te deklare. “Mwen fyè pou m kontinye tradisyon rich sa a avèk premye 
jou pou Nouvo Ameriken yo. Gwo Fwa Eta New York la se yon ekspozisyon de sa ki pi 
bon eta gen pou ofri e pa gen yon pi bon kote pou akeyi nouvo Ameriken ak nouvo 
Nouyòkè nou yo.” 
 
Apre seremoni an, Biwo Eta New York pou Nouvo Ameriken yo pral òganize pèfòmans 
mizikal pou rès jounen an. Pwogram nan gen ladan pèfòmans dans pa Karen Sosyete 
Buffalo, Burundi Kominote Buffalo, ak Bhutanese-Nepali Kominote Buffalo, ansanm 
avèk lòt zak kiltirèl adisyonèl.  
 
Jounen pou Nouvo Ameriken yo nan Fwa a te kreye an kolaborasyon avèk diferan 
gwoup prensipal nan Lwès ak Sant New York gwoup yo ki enplike avèk kominote 
imigran an. Se youn pami plizyè jounen spesyal nan fwa a, enkli nouvo jou Fyète ki te 
anonse, Jou Lapolis, Jou Fòs Lame, de jou pou granmoun, Jou SUNY, Jou Fi ak nouvo 
Jou Sis nasyon yo kap onore kontribisyon Peyi Iroquois. Gwo Fwa Eta New York la te 
kòmanse avèk Jou Gouvènè a, nan dat 27 out e lap fonksyone jiska 7 septanm 2015. 

Fèt yo konplete Bilding Entènasyonal Fwa ki te renove, sa ki pral prezante manje ki soti 
toupatou nan mond lan. Anpwlaye yo ki nan Biwo pou Nouvo Ameriken yo pral disponib 
nan fwa a ak nan kyòs yo pou dirije patisipan yo nan fwa epi konekte yo avèk Sant 
Opòtinite Lokal yo. Jounen pou Nouvo Ameriken yo te òganize pa Depatman Agrikilti ak 
Mache Eta New York ak Biwo Eta New York pou Nouvo Ameriken yo. 
 
Sekretè Deta Cesar A. Perales te deklare, “Chwa Jou pou Nouvo Ameriken yo nan Gwo 
Fwa Eta New York selebre divèsite gwo eta nou an e li rekonèt kontribisyon ki te fèt pa 
kominote imigran nou yo. Nou fyè pou nou rejwenn Gwo Fwa Eta New York la pou 
selebre bèl okazyon sa a.” 
 
Komisyonè Agrikilti Eta Richard A. Ball te deklare, “Se yon lonè pou n fè pati nan jounen 
speysal sa a ki vle di anpil bagay pou moun yo ki pral, nan vandredi, vini ofisyèlman 
Ameriken ak yon pati nan fanmi Eta New York. Gwo Fwa Eta New York reprezante tout 
sa ki gen lanmou osijè New York ansanm avèk tradisyon l kidonk li adapte sèlman ke 
nou vini ansanm pou akeyi 100 nouvo rezidan yo nan fwa eta epi konsakre jounen an 
pou selebre divès orijin istwa Eta nou an.” 
 
Direktè pa Entèrim Fwa Eta Troy Waffner te deklare, “Jounen Nouvo Ameriken an pral 
yon jounen ki vrèman enteresan mwen panse ki pral enspire nou tout pou poze epi pran 
yon moman pou montre sou sa li vle di pou w yon sitwayen Ameriken ak Nouyòkè. 
Mwen fyè dèske Fwa Eta anmezi pou òganize okazyon memorab sa a pou non sèlman 
100 nouvo sitwayen nou yo men eglaman pou patisipan yo nan fwa ki kapab patisipe 
nan selebrasyon an.” 
 
Direktè Egzekitif Aksyon Lig Panyòl nan Konte Onondaga Rita Paniagua te deklare 
“Nou kontan pou n fè patenarya avèk Eta New York nan premye Jou Nouvo Ameriken 
yo nan Gwo Fwa Eta New York. Jounen Nouvo Ameriken yo bay yon opòtinite pou 
manm yo nan kominote nou an montre epi selebre kilti ak talan yo.” 
 
Selebrasyon Jounen Nouvo Ameriken an kontinye efò Gouvènè Cuomo pou ede 
imigran yo patisipe plènman nan lavi ekonomik ak sivik Eta New York. Anvan, 
adminstrasyon an te sipann patisipasyon nan pwogram federal kominote ki sekirize lè 
yo te soulve preyokipasyon sou aplikasyon pwogram lan ansanm avèk enpak li genyen 
sou fanmi, kominote imigran ak lwa sou ranfòsman nan New York. Gouvènè a te pibliye 
yon Dekrè Egzekitif 26 ki egzije ajans eta yo bay sèvis piblk dirèk pou ofri 
entèpretasyon ak sèvis tradiksyon gratis a manm yo pou enstriksyon ak fòm enpòtan 
yo.  
 
Gouvènè Cuomo te etabli Biwo Eta New York pou Nouvo Ameriken yo nan 2013 pou 
ede nouvo vini yo nan eta ki vle kontribye nan ekonomi an epi vin fè pati nan fanmi New 
York. Depatman Deta sipèvize Biwo pou Nouvo Ameriken yo, se premye biwo imigran 
nan nivo eta ki te kreye pa lwa nan peyi a. Pa twò lontan de sa, Gouvènè a te lanse yon 
pgwogram pilòt pou bay fòmasyon gratis nan lang angle grasa telefòn mobil a plizyè 
santèn imigran nan Eta New York ki te kapab manke aksè a yon salklas, yon òdinatè 

oswa entènèt.  
 
Kèk enfòmasyon sou Gwo Fwa Eta New York 
 
Fwa Eta New York la ki òganize pa Depatman Agrikilti Eta New York ak Mache yo ap 
fonksyone kòmanse nan 27 out pou fini 7 septanm 2015. Misyon Fwa a, ki reflete nan 
tèm li, “Summer’s Best in Show,” se pou montre sa ki pi bon nan Agrikilti New York 
pandan lap bay bon jan kalite amizman. 
 
Kote yo fè Gwo Fwa Eta New York la se yon konplèks pou spektak ak ekspozisyon ki 
mezire 375 kawotè e ki fonksyone pandan tout ane a pou akeyi aktivite kiltirèl, enkli kèk 
nan espektak chwal ak bèt ki pi prestije. Yon orè aktivite pandan tou ane a disponib sou 
sitwèb Fwa nan https://nysfair.org/  

